
ரசயந்தி காஞ்சந-ஶகுந்தாஸ்ஸ்வம்

(“ஜஹாँ டா³ல டா³ல பர”ஹிந்தீ³ சித்ரபடகீ³தஸ்ய ஸம்ஸ்க்ரு’தாநுவாத:³)

ரசயந்தி காஞ்சந-ஶகுந்தாஸ்ஸ்வம் ப்ரதிஶாக²ம் யத்ர குலாயம்,
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ।
அபி ஸத்யமஹிம்ஸா த⁴ர்ம ஆஸ்பத³ம் த³த⁴தே ப்ரதிபத³-மேயம் ।
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ॥
(ஜய பா⁴ரதி ! ஜய பா⁴ரதி ! ஜய பா⁴ரதி ! ஜய பா⁴ரதி !)॥ த்⁴ருவபத³ம்॥
இயமவநீ ஸா ரு’ஷி-முநி-வ்ரஜோ மாலாம் ஜபதீஶ்வர-நாம்ந:,
(ஹரி ௐ,ஹரி ௐ,ஹரி ௐ,ஹரி ௐ) ।
பா³லோऽஸ்தி மோஹந: ப்ரத்யேகம், பா³லா ராதா⁴ யத்³-தா⁴ம்ந: ।
பா³லா ராதா⁴ யத்³-தா⁴ம்ந: ।

ஸர்வாதௌ³குருதே ரவிராவர்த்தம், யத்ராக³த:ஸ்வகீயம் ।
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ॥ 1॥
க³ங்கா³ யமுநா ப்ரவஹந்தி யத்ர வை க்ரு’ஷ்ணா-ஸஹ-காவேரீ,
யா உத்தர-த³க்ஷிண-பூர்வ-பஶ்சிமாந் பாயயந்தி ஸுதா⁴-வாரி ।
பாயயந்தி ஸுதா⁴-வாரி ।

ப²ல-புஷ்பாணீத³ம் க்வசித் ப்ரஸூதே, தநுதே கேஸர-காயம் ।
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ॥ 2॥
வைசித்ர்யமயீ-த⁴ரணேரஸ்யா: பர்வாண்யபி விசித்ர-பா⁴ஸ:,

க்வசித் ப்ரதீ³ப்தி-ர்தீ³பாவல்யா: ஹோலீ-வர்ண-விலாஸ: ।
ஹோலீ-வர்ண-விலாஸ: ।

இஹ ராக³-ரங்க³யோ-ர்ஹாஸ்ய-முதா³நாம் சதுர்தி³ஶம் ப்ராசுர்யம் ।
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ॥ 3॥
யஸ்மிந் ஶிவாலயா மந்தி³ர-மாலா க³க³நம் ஸம்பா⁴ஷந்தே,
புந: க்வசித்³ வா நக³ரே த்³வாரே தாலம் கோऽபி ந த³த்தே ।

தாலம் கோऽபி ந த³த்தே ।
ஆயாத: ப்ரேம்ணோ நிநாத்³ய வேணும், உபே⁴ ப்ரபா⁴தம் ஸாயம் ।
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ॥ 4॥
ரசயந்தி காஞ்சந-ஶகுந்தாஸ்ஸ்வம் ப்ரதிஶாக²ம் யத்ர குலாயம்,
மம பா⁴ரத-தே³ஶ: ஸோऽயம், மம பா⁴ரத-தே³ஶ: ஸோऽயம் ॥
(ஜய பா⁴ரதி ! ஜய பா⁴ரதி ! ஜய பா⁴ரதி ! ஜய பா⁴ரதி !)

மூல-ஹிந்தீ³-கீ³தம் - ஜஹாँ டா³ல-டா³ல பர ஸோநே கீ சிட³़ ியாँ கரதீ ஹைம்
ப³ஸேரா
சலசித்ரம் -ஸிகந்த³ர-ஏ-ஆஜ़ம (1965)

கீ³தகார: - ராஜேந்த்³ர-க்ரு’ஷ்ண:

ஸங்கீ³தகார: -ஹம்ஸராஜ-ப³ஹல: கா³யக: - மோஹம்மத³-ரபீ²

மூலஸ்வராநுகூல-ஸம்ஸ்க்ரு’தாநுவாத³க: - டா³ॅஹரேக்ரு’ஷ்ண-மேஹேர:

